
Efni: Umsögn um frumvarp tll laga um breytingar á lögum á orkusviði, 365. mál.
Stjóm Starfsmannafélags Orkubús Vestfjarða (SOV) hefur fjallað um frumvarp til laga um 
breytingar á lögum á orkusviði. Félagið vill minna á að þegar Orkubúi Vestfjarða var breytt í 
hlutafélag gerðu Ríkisstjóm íslands og sveitarfélögin á Vestfjörðum með sér samkomulag. í 
8. grein samkomulagsins kemur eftirfarandi fram:

„Komi til sameiningar Orkubús Vestfjarða hf. við annað eða önnur orkufyrirtœki, eftir 
gildistöku nýrra raforkulaga, mun ríkisvaldið eftir því sem i þess valdi stendur beita sér Jyrir 
þvi að hluti starfsemi hins sameinaðafyrirtœkis fari fram á Vestfjörðum.

Sameigendur eru sammála um að reynt verði eftir megni að efla starfsemi orkugeirans 
á Vestfjörðum og viðhalda þjónustu við dreifðar byggðir. ”
SOV leggur áherslu á að staðið verði við þetta samkomulag og lýsir yfir miklum vilja til að 
taka þátt í eflingu orkugeirans í fjórðungnum. Við sjáum í þessum breytingum tækifæri til að 
taka að okkur aukin verkefni og styrkja þannig starfsemina á Vestfjörðum enn frekar.
Einnig viljum við benda á að Vestfirðingar eru háðir einni orkuflutningslínu á meðan flestir 
landsmenn njóta öryggis hringtengingar. Við straumleysi á línunni, sem er nokkuð títt, verða 
Vestfirðingar að treysta á varaflsstöðvar til að mæta raforkuþörf fjórðungsins. Til að hægt sé 
að sinna þessum þætti, sem og öðrum rekstri raforku- og hitaveitukerfisins með viðunandi 
hætti, má fjöldi starfsmanna á svæðinu alls ekki fara niður fyrir það algera lágmark sem hann 
er nú í.

